
ítróttur

Heri Simonsen

Heðin Mortensen hevur 
eitt stórt ynskið um, at 
oyggjaleikirnir verið aftur 
í Føroyum. Spurdur um vit 
eiga at velja eina tennishøll, 
framum ein  golfvøll í 
royndunum at fáa oyggja­
leikirnar til Føroya, svarar 
Heðin  Mortensen, at annað 
skal ikki veljast frá, men 
bæði skulu prioriterast. 
Ein komandi  golfvøllur 

hevur eisini nógv at geva 
føroyskari ferðavinnu, og 
Tórshavnar kommuna 
hevur eisini ætlanir um 

annað frítíðarvirksemi úti á 
Glyvursnesi. Heðin  sigur av 
royndum, sum fyrrverandi 
ÍSF-forseti, og sum ein av 

fyrireikarunum av oyggja­
leikunum í Føroyum í 1989, at 
tað er ikki eitt gott hugskot 
at spreiða ítróttargreinirnar 
kring alt landið, sum gjørt 
varð í 1989. Hann ivast eisini, 
um Føroyar sleppa at hýsa 
oyggjaleikunum, um ítróttar­
greinarnar verða spjaddar 
um alt landið. Tað er ein 
farin tíð í oyggjaleikahøpi, 
at ítróttarhendingarnar 
eru spjaddar yvir eitt stórt 
landafrøðiligt økið.

Oyggjaleikir

Borðtennis, fjallasúkkling og badminton bíða eisini

Føroysku tennisspælarar­
nir halda seg avgjørt 
hava ein lykil til at 
Føroyar aftur kunnu 
hýsa oyggjaleikunum. 
Farnu árini, og ikki minst 
áðrenn ÍSF trekti um­
sóknina aftur um at hýsa 
oyggjaleikunum varð 
nógv fokus á einum kom­
andi golfvølli á Glyvurs­
nesi. Borið varð uppá 
mál, at hesin golfvøllurin 
varð lykilin til at fáa 
oyggjaleikirnar heim til 
Føroya aftur. Veteranurin 
á føroyska tennislands­
liðnum, Pætur M. Dahl 
heldur ikki, at tað nýtist 
at verða júst so. Ístaðin­
fyri at byggja ein golfvøll 
fyri nógvar pengar, kann 
ein betri  tennis-vøllur, 
enn tann føroysku 
tennisspælararnir hava 
í løtuni, eisini vera tann 
tólvta ítróttargreinin, 

sum ger, at vit hava 
møguleika fyri at vera 
vertir fyri oyggjaleikum 
í Føroyum. Á heimferðini 
úr Jersey bar ein annar 
royndir tennisspælari, 
Martin Simonsen uppá 
mál, at hevði ein, sum 
eina byrjan fingið spælt 
tennis innandura, so var 
nógv vunnið. Pætur M. 
Dahl greiddi frá á Jersey, 
at serliga vánaliga veðrið 
í ár hevði avmarkað venj­
ingartímarnar á tennis­
vøllinum í Gundadali 
sera nógv. Ein innandura 
tennishøll hevði ment 
venjingarstøðuna og 
kappingarumstøðurnar 
hjá tennisíðkarunum 
nógv, og kundi sam­
stundist verið tann tólvta 
ítróttargreinin, sum fekk 
oyggjaleikirnar heim til 
Føroya.

Eiga at priortera
bæði golf og tennis

Politikkur má ikki koma 
uppí oyggjaleikamálið

Tennis kann 
verða tólvta 
ítróttargreinin

Oyggjaleikir í Føroyum krevja bøttar umstøður

Savnsmynd

Myndir: Sigmar Mørkøre

Av hesum trimum hevur 
badminton tær minst 
vánaligu umstøðurnar. 
Tó so, so eru gólvini í 
badmintonhøllini í Gunda­
dali væl slitin, og treingja til 
at verða skift út. Skiftirúmini 
eru á einum lágum støði, og 
einki veruligt felagsrúm er 
hjá badmintoníðkarunum. 
Borðtennis stendur enn 
við svartaperi í Tórshavnar 
kommunu. Føroysku borð­

tennisspælararnir sluppu at 
uppliva optimalar umstøður 
á Jersey, har ein høll við 
fleiri borðtennisborðum og 
borðtennisvallum varð tøk 
til oyggjaleikakappingina. 
Men enn bíðar ein slík høll 
heima í Føroyum, staðfestir 
formaðurin í borðtennis­
sambandinum, Jóannes 
Guttesen. Skal borðtennis 
verða ein grein á oyggjaleik­
um í Føroyum, so mugu um­

støðurnar at íðka borðtennis 
eisini verða í lagi. Helgi 
Winther Olsen, føroyskur 
fjallasúkklari eftirlýsir eisini 
eina fjallasúkklubreyt, bæði 
til at menna fjallasúkkling í 
Føroyum, og til altjóða kapp­
ingar. Helgi Winther Olsen 
heldur, at ein slík breyt hevði 
ligið væl úti í Havnardali, og 
kundi verið eitt sera spenn­
andi og mennandi um­
hvørvið.

Umstøðurnar í borðtennis, fjallasúkkling og 
badminton mugu eisini betrast, um oyggja­
leikirnir skulu heim til Føroya aftur

Tróndur Sigurðsson, for­
maður í byggi- og býars­
kipanarnevndini í Tórs­
havnar býráði var eisini á 
Jersey til oyggjaleikirnar. 
Tróndur Sigurðsson hevði 
eina góða uppliving av 
oyggjaleikunum, og ikki 
minst av framúrskarandi 
avrikunum hjá teimum før­

oysku ítróttarfólkunum. 
Tróndur Sigurðsson heldur, 
at tíðin er búgvin, at føroy­
ingar standa saman um at 
fáa oyggjaleikirnar aftur 
til Føroya. Fyrst mugu um­
støðurnar hjá ymiskum 
ítróttargreinum í Tórshavnar 
kommunu tó bøtast.  Givið 
er, at leikirnir eiga at verða 

í Havn, so teir eru sentralt 
samlaðir, men neyðugt er, 
at Tórshavnar kommuna 
og landið standa saman um 
at fáa leikirnar til Føroyar 
skjótast møguligt.  Tróndur 
heldur, at unga ættarliðið 
hevur brúk fyri at sleppa 
at uppliva oyggjaleikirnar 
heima í Føroyum. Hann 

mælir staðiliga til, at vit 
standa saman, sum tjóð um 
at fáa oyggjaleikirnar heim 
til Føroya, og at vit eiga ikki 
at lata politikk koma uppí 
eitt mál, sum vit øll eiga at 
hava eina felags stevnu um.

Ein, sum ikki vil velja ímillum at bøta um umstøðurnar hjá 
golfítróttini, ella tennisítróttini í Havn, er borgarstjórin 
í Tórshavnar kommunu, Heðin Mortensen


